
Suliassamik eqikkaaneq
Kommunalbestyrelsimut ilaasortaq Lund Kuko oktobarip ulluisa 25-ianni 2019 
Kommunalbestyrelsip aalajangiiffigisassaanik siunnersuummik nassiussaqarpoq. Lund Kukop 
kissaatigaa, Prinsesse Benediktip Aqqutaaniit Sara Helmsip Aqqutaanut aqqusineeqqat 
sivingasuut majuartarfilersorneqarnissaannut periarfissaqarnersoq kommunalbestyrelsimit 
oqaluuserineqassasoq. 

Inassuteqaat
Suliffeqarfimmut Kiffartuussiviup Kommunalbestyrelsimut inassuteqaatigaa:

- Siunnersuut Kommunalbestyrelsimit akuerineqassasoq

Suliassamik saqqummiussineq
Kommunalbestyrelsimut ilaasortaq Lund Kuko oktobarip ulluisa 25-ianni 2019 
Kommunalbestyrelsip aalajangiiffigisassaanik siunnersuummik nassiussaqarpoq. Lund Kukop 
kissaatigaa, Prinsesse Benediktip Aqqutaaniit Sara Helmsip Aqqutaanut aqqusineeqqat 
sivingasuut majuartarfilersorneqarnissaannut periarfissaqarnersoq kommunalbestyrelsimit 
oqaluuserineqassasoq. 

Siunnersuuteqarnermut tunngavilersuut:
Tasiilami Sivinganersani aqqutigilluarneqartartunik inuinnaat aqqutaanni Prs.Benediktip 
aqqutaanniit Sara Helmsip aqqutaanut, taavalu Attertumut-miit Akitterni tummeqqanik 
sanasoqarnissaa pisariaqalersimavoq, Aqqutit ulluinnarni 
atunngitsoorneqarsinnaajunnaarnikuupput meeqqanit inersimasunik utoqqarnillu. Taakkunani 
sivinganerni quasatsillugu ulorianarsisarneri peqqutaalluni tummeqqanik sanasoqarnissaa 
inassutigaara pilersaarusiorneqassasoq. Innuttaasummi arlaleriarlutit eqqaasarmassuk sooq 
inissiaqarfiit taakku tummeraqannginnersut.

Siunertaa:
Silarlutsillugu aqqutit quasarnerini innuttaasumut ajutuunnginnissaq navianarsinnaasumillu 
sisusuunnginnissaq qulakkeerniarlugu tummeraqalersinnaanera siunnertaraara.

Ulluinnarnilu silagikkaluarpat ukiakkut ukiukkut, upernaakkullu quasatsisarnera ilisimagatsigu.

Illoqqarfiullu inerikkiartornerani ilapittuutaassammat 

Inatsisitigut tunngavissaq allakkallu tunngaviusumik uppernarsaatitallit
Kommunit aqunneqarnerat pillugu Inatsisartut inatsisaat nr. 22, 18. november 2010-meersoq § 13. 
Kommunalbestyrelsimi ilaasortap kialuunniit kommunip susassaqarfii pillugit apeqqutit suulluunniit 
kommunalbestyrelsimut saqqummiussinnaavai aammalu tamakku pillugit aalajangiinissanut 
siunnersuutinik saqqummiussisinnaalluni. Ataatsimiititaliat borgmesterilu paasissutissanik taassuma 



piumasaanik, kommunalbestyrelsillu aalajangernissaanut inatsisitigut aalajangersakkat 
qaqugukkulluunniit malinneqartussaatitaasut pillugit kommunalbestyrelsimut nalunaaruteqassapput.

Suliffeqarfimmut Kiffartuussivimmit innersuussutip tunuliaqutaa:
Siunnersuut Tasiilamut tamakkiisumut pilersaarutip suliarineranut ilanngunneqassaaq. 
Sanarfinermut Avatangiisinullu Ingerlatsiviup siunnersuut attaveqaatinut aningaasaliissutinit 
aningaasaliiffigineqarnissaanersoq imaluunniit 2021-mut missingersuutinut tunngatillugu 
missingersuutilerinissamut ilanngunneqassanersoq misissorpaa.

Ingerlariaqqinnissaq
Qinikkanut Allatseqarfiup siunnersuut qanoq aalajangiiffigineqassanersoq apeqqutaatillugu 
suliarineqarumaarpoq.

Ilanngussat
Soqanngilaq. 


